
				Trang này đã được hiệu đính, nhưng cần phải được phê chuẩn. 
五



而法國所特爲虎視支那之根據地也法國苟有所事於東洋駐兵恆於茲屯　

餉恆於茲指揮活動恆於茲越南一日而尙在法國之掌中日本卽欲驅除在　

支那之法人勢力唯有徒呼苦苦耳法人既不能驅除則與法連盟之英人日　

本亦不能不貌裝笑容以相待乘此時遘此佳運敵人疲斃於國内強鄰半入　

於牢寵而忍使十餘年經營慘淡之苦心竟聽此佳運時機從容委蛇而逸日　

本雖患其肯出於此乎吾故知日本掠取安南之時期當不在遠矣　(日本政　

界中人於靑島陷落後均謂十年後當與法人戰然現因歐洲戰局大有變遷　

一般政界均急於南進故其危機正甚迫想亦不在十年後也)　　吾於是爲　

法人憂吾於是更爲南人懼何爲憂乎法人失安南是使蕩蕩東洋再無法人　

容足之地也何爲懼乎越南一八於日人是必地老天荒安南無再生復活之　

一日也法人乎南人乎其早圖所以兩利而俱存乎第二之戰潮今固未起於　

諸君之脚下未壓於諸君之頭上然諸君試伸脚而探之有無數之潛波伏浪　

己蠕蠕而莫禦諸君試舉頭而望之有無數之濃雲密霧己隱隱而欲來耗矣　

哀哉早晚間吾言驗矣吾雖欲挽救而維持之已無及矣危機之伏旦夕而必　

發險象之迫頃刻而卽呈而此時之法人與越人其尙在醉夢中乎　

吾語越人其勿但視法人爲仇國也恐第二之仇國來其慘酷竟千百倍於現　

今之法人也則奈何　

吾語法人其勿視越人爲牛馬也恐歐戰了結後之數年間此牛馬將永遠爲　

